
কবিতাকুসুমাঞ্জলি।
৭১




কত বদ্ধপরিকর সাদী ভয়ঙ্কর বেশে

আছে দশনে অধর চাপি পড়ে রণদেশে।

হয়ে যোধ-কূল প্রতিকূল দৈববশে হত,

করি বিকট মুখের ভঙ্গী পড়ে আছে কত।

আছে তার মাঝে কত বীর হেমবর্ম্ম গায়,

শিরে সুবর্ণ কিরীট শোভে খচিত হীরায়।

শোভে রুধিরাক্ত রণক্ষেত্রে তাহাদের কায়,

হেরি জ্ঞান হয়, নিদ্রা যায় লোহিত শয্যায়।

কত লক্ষ লক্ষ কাটামুণ্ড গড়াগড়ি যায়,

কত ছিন্ন হস্ত পদ আছে পড়িয়া ধরায়।

কত শেল শূল অসি চর্ম্ম মুষল মুদ্গর,

আর পরশু কার্ম্মুক গদা ভিন্দিপাল শর;

পড়ে আছে সেই রণভূমি আচ্ছাদন করে,

হয় হৃদয় কম্পিত দেখি সে শস্ত্রনিকরে।

বহে রুধিরের নদী অতি ভীম দরশন,

রবে মহানন্দে রণাঙ্গণে যত শিরাগণ।

কত শকুনি গৃধিনী সুখে শবমাংস খায়,

যত কাক বক চিল ঊর্দ্ধে উড়িয়া বেড়ায়।

আহ জয়দ্রথ ভীষ্ম কর্ণ আদি বীরগণ,

হয়ে রক্ত-সিত্ত্ব-দেহ রণে করেছে শয়ন।

